Հաստատաված է 

ՀՀ ՀԾԿՀ աշխատակազմի ղեկավարի 
2012թ.-ի հունիսի 8-ի թիվ 144-ԱՂ հրամանով   

ԿԱՐԳ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ ԳՆՄԱՆ ՊԱՅՄԱՆԱԳՐԵՐՈՎ ՆԱԽԱՏԵՍՎԱԾ ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՇՈՒԿԱՅԱԿԱՆ ԳՆԵՐԻ ՈՐՈՇՄԱՆ ԵՎ ԴՐԱՆՑ ՓՈՓՈԽՈՒԹՅԱՆ ԳՆԱՀԱՏՄԱՆ

1. Սույն կարգով սահմանվում են Հայաստանի Հնարապետության հանրային ծառայությունները կարգավորող հանձնաժողովի (այսուհետ` Հանձնաժողով) գնման պայմանագրերով նախատեսված ապրանքների, ծառայությունների և աշխատանքների շուկայական գների որոշման և դրանց փոփոխության գնահատման հիմանկան նպատակները և շուկայական գների ուսումնասիրության հիմնական ձևերը:

2. Հանձնաժողովի կարիքների համար անհրաժեշտ գնման պայմանագրերով նախատեսված ապրանքների, ծառայությունների և աշխատանքների շուկայական գների որոշման և դրանց փոփոխության գնահատման հիմնական նպատակներն են`

1) Հանձնաժողովի կողմից բյուջետային միջոցների արդյունավետ պլանավորումն ու օգտագործումը,

2) մինչև գնման պայմանագրերով նախատեսված ապրանքների, ծառայությունների և աշխատանքների միավորի գների փոփոխումը` տվյալ ժամանակահատվածում ապրանքների, ծառայությունների և աշխատանքների փոփոխության ենթակա շուկայական գների վերաբերյալ տվյալների հավաքագրումը,

3) հավաքագրված տվյալների հիման վրա ապրանքների, ծառայությունների և աշխատանքների շուկայական գների վերաբերյալ տեղեկատվական բազայի ստեղծումը:

3. Գնման պայմանագրերով նախատեսված ապրանքների, ծառայությունների և աշխատանքների շուկայական գների ուսումնասիրությունն իրականացվում է «Գնումների մասին» Հայաստանի Հնարապետության օրենքով սահմանված գնահատող հանձնաժողովի կողմից` ապրանքերի արտադրության, ներմուծման, մեծածախ կամ մանրածախ վաճառքի, աշխատանքների կատարման կամ ծառայությունների մատուցման գործունեություն իրականացնող տնտեսավարող սուբյեկտների կողմից առաջարկվող գների վերաբերյալ ներկայացված տեղեկատվության հավաքագրմամբ, պետական իրավասու մարմինների կողմից շուկայական գործող գների վերաբերյալ տեղեկատվութան տրամադրմամբ, գործարար տեղեկատուներում տպագրված և ինտերնետային կայքերում տեղադրված, ինպես նաև անհատական այցելությունների ընթացքում շուկայական գների վերաբերյալ տվյալների հավաքագրման միջոցով: 

4. Ուսումնասիրության արդյունքում ստացված տեղեկությունները համարվում են հավաստի, եթե`

1) գնահատող հանձնաժողովի գրավոր կամ բանավոր հարցման արդյունքում ապրանքերի արտադրության, ներմուծման, մեծածախ կամ մանրածախ վաճառքի, աշխատանքների կատարման կամ ծառայությունների մատուցման գործունեություն իրականացնող տնտեսավարող սուբյեկտների կողմից ներկայացվել է առաջարկվող գների վերաբերյալ տեղեկատվություն` սուբյեկտի ղեկավարի կամ նրա կողմից լիազորված անձի ստորագրությամբ (առկայության դեպքում նաև կնիքով), 

2) շուկայական գործող գների վերաբերյալ  տեղեկատվութունը տրամադրվել է պետական իրավասու մարմինների կողմից,

3) գործարար տեղեկատուներում տպագրված և ինտերնետային կայքերում տեղադրված տվյալներից օգտվելիս տպագրված տեղեկատվությունը պարունակում է տպագրման օրը, ամիսը և տարեթիվը:

4) գնահատող հանձնաժողովի անդամների կողմից անհատական այցելությունների ընթացքում շուկայական գների վերաբերյալ հավաքագրված տվյալները ներկայացվել են սույն կարգով սահմանված ձևով (հավելված N1): Գնահատող հանձնաժողովի անդամների կողմից համապատասխան տեղեկանքները ներկայացնելուց հետո կազմվում է գրավոր երաշխավորություն գնման պայմանագրերով նախատեսված ապրանքների, ծառայությունների և աշխատանքների շուկայական գների ուսումնասիրության վերաբերյալ, որը ստորագրում են գնահատող հանձնաժողովի բոլոր անդամները:

5. Սույն կարգի 3-րդ կետով նախատեսված ձևերից յուրաքանչյուրով ստացված տեղեկատվությունը ներառվում է ապրանքների, ծառայությունների և աշխատանքների շուկայական գների վերաբերյալ տեղեկատվական բազայում:

6. Գնման պայմանագրերով նախատեսված ապրանքների, ծառայությունների և աշխատանքների շուկայական գների ուսումնասիրությունն իրականացվում է պայմանագրային կողմերից մեկի` պայմանագրով նախատեսված ապրանքների, ծառայությունների և աշխատանքների միավորի գնի փոփոխության գրավոր առաջարկությամբ: Առաջարկությունը ստանալու օրվան հաջորդող 2 աշխատանքային օրվա ընթացքում կազմվում է համապատասխան իրավական ակտ` շուկայական ուումնասիրություններ կատարելու համար: Իրավական ակտի հաստատման օրվան հաջորդող տաս օրացուցային օրվա ընթացքում գնահատող հանձնաժողովը կատարում է համապատասխան շուկայի ուսումնասիրությունը և կազմում գնման պայմանագրերով նախատեսված ապրանքների, ծառայությունների և աշխատանքների շուկայական գների ուսումնասիրության վերաբերյալ գրավոր երաշխավորությունը: Եթե ուսումնասիրությունը կատարվում է սույն կարգի 4-րդ կետի 1-ին ենթակետին համապատասխան, ապա տնտեսավարող սուբյեկտների կողմից տեղեկատվության տրամադրումը կատարվում է հարցումը կատարելու օրվանից երեք աշխատանքային օրվա ընթացքում:  
7. Եթե շուկայական գների ուսումնասիրության արդյունքում պարզվում է, որ ուսումնասիրման առարկա հանդիսացող ապրանքների, ծառայությունների և աշխատանքների շուկայական գնի փոփոխությունը (աճ կամ նվազեցում) գերազանցում է Հայաստանի Հնարապետության  կառավարության 2011 թվականի փետրվարի 10-ի N168-Ն որոշմամբ հաստատված «Գնումների գործընթացի կազմակերպման կարգի» 35.1–րդ կետի համաձայն իրականացված շուկայական գների ուսումնասիրության արդյունքում սահմանված շուկայական գնի 20%-ը, ապա պայմանագրի կողմերը ղեկավարվում են կարգի 67-րդ կետի 2-րդ ենթակետով, իսկ եթե փոփոխությունը չի գերազանցում 20%-ը, ապա պայմանագրով նախատեսված պարտավորությունները ենթակա են կատարման:

Հավելված N 1

ԱՊՐԱՆՔՆԵՐԻ, ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՇՈՒԿԱՅԱԿԱՆ ԳՆԵՐԻ ՈՒՍՈՒՄՆԱՍԻՐՈՒԹՅԱՆ ԱՐԴՅՈՒՆՔՆԵՐԻ ՄԱՍԻՆ
Կազմակերպության անվանումը_____________________________________________

	Հ/Հ
	Ապրանքի, ծառայության կամ աշխատանքի անվանումը
	Չափի միավոր
	Տեխնիակական բնութագիր
	միավորի գին

(դրամ)

	
	
	
	
	

	
	
	
	
	


Գնահատող հանձնաժողովի անդամ ___________________  ______________________

                                                                          (ստորագրություն)                (անուն, ազգանուն)

